Traducción Digest- Maya Yucateco, México


TI’AL U PÉEKTSILIL MEJEN MÁASEWAL PAALAL

Maya t’aan: Cessia Chuc Uc

Yáax t’aanil


Ti’al u kananta’al le much’  kaajo’ob yaj u kuxtalo’ob yéetel ti’al u táanla’al le ba’ax ts’o’ok u tsikba’ata’alo’ ti’ junp’éel Mo’olay yo’olal u kuxtal máasewalo’ob, táanile’ yaan u yila’al le máasewal paalal, U kúuchil tu’ux ku kananta’al Mejen palal UNICEF táan u jo’osik junp’éel ts’íiib u k’aabae’ Much’ ts’íib ti’al u “ Péektsilil máasewal paalal.


Le Much’ ts’íba’ junp’éel ju’unil ti’al u yojeta’al ba’ax táan u beeta’al ti’al u yáanta’al mejen paalal yéetel táankelen xi’ipalal. Le ju’una’ ku ye’esik u beejil ti’al junp’éel ma’alob kuxtal ti ichil máako’ob bey xan ba’ax meyajil táan u beeta’al tumen u kúuchil UNICEF.


Ti’al u páajtalil máasewal paalal táan u múul beeta’al yo’olal u muuk’il UNICEF ti’al u yáanta’al máasewal paalal. Ichil le xookaj yaan junp’éel xoxot’ ts’íib tu’ux ku tsolik ba’ax meyaj ts’o’ok u beeta’al ichil UNICEF ti’ táanxel kaajo’ob. Le Much ts’íiba’ ku ye’esik jach ba’ax k’áabet u beeta’al yo’olal máasewal paalal, tumen u yáanta’al mejen xi’ipalal yéetel xch’upalal junp’éel uts meyaj ti’al u yáanta’al xan ti’ tuláakal máasewal kaajo’ob bey xan le meyaja’ ku yáantik ti’al ma’ u xu’ulul u kuxtal, u tuukul yéetel u ch’ibalil.

MUCH’ TS’ÍIB

Ti’al u beeta’al le meyaja’ ya’ab máako’ob tsikbanajo’ob. Yáaxile’ much’lajo’ob máako’ob táanxelil u kaajo’ob, máasewal kaajo’ob, bey xan máako’ob ka’anal u xo’oko’ob ti’ u kúuchil ti’al tu kaajil Florencia. Much’lajo’ob óoxp’éel k’iin ti’al u yila’al ba’ax k’áabet u bisik le Much’ ts’íiba’. Tuláakal le máako’ob ti’ano’ob ichil le much’ tsikbalo’ jach tu ts’ajo’ob u yóolo’ob ti’al u ka’ xo’oko’ le ba’ax ts’iba’ano’. Anchaj máako’ob yéetel mo’olayo’ob tu ts’ajo’ob u áantajil je’bix u kúuchil máasewal máako’ob, u kúuchil tu’ux ku kananta’al u péektsilil máako’ob, u noj Mo’olay meyaj (OIT), u kúuchil UNICEF Ti’ u lu’umil América yéetel Caribe.


T’ial u ch’a óolta’al u na’at máasewal paalal bey xan ti’al u yojeta’al ba’ax meyajil táan u beetale’, le Much ts’íiba’ tu ch’a núuktaj ba’ax ku ya’aliko’ob le máasewal chan xch’úupal yéetel chan xi’ipal.


Le Much ts’íiba’ yaan u ts’íibta’aj ti’ tuláakal le t’aano’ob yaan ti ONU bey xan ti’ máasewal t’aano’ob tu lu’umil América. Le Much’ ts’íiba’ ma’ táan u tuklali’ wa u xul le meyaja’ tumen táan u yáax ila’al tumen UNICEF yo’olal u kananta’al u ma’alob kuxtal máasewal paalal ti’ tuláakal yóok’ol kaab.

U BIILAL


Le Much’ ts’íiba’ ku yilik u muuk’il máasewal kaajo’ob. Le much’ kaajo’obo’ k’áabet  ti’ano’ob ti junp’éel ma’alob kúuchil tu’ux ma’ u yaantal ookol meyaj ti’al u ma’alob kuxtalo’ob ichil u ch’ibalo’ob yéetel u t’aano’ob lela’ ku ts’aik junp’éel ki’imak óolal ti’al u kuxtal mejen palalo’ob. Láak’o’ob nukuch máako’ob yéetel j-na’at máako’ob je’ u páajtal u yáantiko’ob ti’ le mejen palalo’ob ti’al u k’aóltko’ob yaanti’ob junp’éel kúuchil u ti’alo’ob: ti’al u yóolo’ob yéetel u ch’ibalo’ob bey xan ti’ u lu’umilo’ob, u much’ tuukul yéétel u yakunaj ti’ u kaajilo’ob.


Le Much’ ts’íiba’ ku ch’i’ik u na’atil máasewal kaajo’ob bey xan ku k’áatik ka’ u múul biskuba’ob yéetel táanxelil kaajo’ob. U muuk’il le meyaja’  ti’al u kananta’al u kuxtal mejen máasewal paalal k’áabet u beeta’al ichil le tuukula’.


Le Much’ ts’íiba’ táan u yilik u kuxtal máasewal paalal ti’ u lu’umil ayik’al yéetel óostsil kaajo’ob. Le mejen máasewal paalal ti’ tuláakal yóok’ol kaabe’ u maas yajil  ti’ le kuxtalo’ lebetike’ ma’ tu páajtal u ma’alob yaantalo’ob ti’al u k’amiko’ob toj óolal, xookil, kanantbil bey xan ti’al u ya’aliko’ob ba’ax k’áabetti’ob. Le Much’ ts’íiba’  ku kanantik le ba’ax ku tuklik ku beetik k’aas ti’ u kuxtal mejen paalal, bey xan ku yilik ba’ax meyajil k’áabet ti’al u ma’alob kuxtal. Ti’al u jóok’ol ma’alob le meyaja’ tuláakal máak je’ u páajtal u poolintik ti’al ka anak junp’éel uts tuukul yo’olal u ch’ibalil bey xan ti’al ma’ u k’amiko’ob p’eekil . Bey xan ku yilko’ob  le múul ketlan kuxtalo’ ichil u tuukulil máasewal yaan yóok’o kaab: u ma’alobil u wíinkilil, tuukul ti’al u kuxtal yéetel ti’al ma’ u xu’ulu’ u ch’ibalil, bey xan k’áabet ma’ u muk’yajko’ob u yajil meyaj ti’al u kuxtalo’ob yéetel ki’imak óolalil. Tuláakal le ba’ax ts’o’ok tsikbatiko’ múul k’axano’ob yéetel u ch’ibalil, le ba’ax ku tukliko’ob yéetel tuláakal u yóolol bey xan k’áabet u na’atko’obe’ u ti’alo’ob le lu’umo’ yéetel le ba’ax ku ch’i’isik le lu’umo’.

BA’AX YAAN


Le Much’ ts’íiba’ xoxot’a’an beya’:

1, Yáax t’aanil: Ku ya’alik ba’axten jach k’áanan u yila’al u kuxtal mejen máasewal palal.

2. U na’atil ti’al u yil’al u kananta’al mejen máasewal palal. Ku jach a’alik yo’olal u kananta’al u kuxtal mejen máasewal palal bey xan ku ya’alik u meyaj ONU ti’al u yila’al u kuxtalil  máasewal kaajo’ob. Ku ch’i’ik xan u much’ tsikbalil ti’ palal u Mo’olay OIT (No. 169) yo’lal máasewal kaajo’ob bey xan u ts’íibil Naciones Unidas yo’olal u kuxtal máasewal kaajo’ob. Le xoxot’ tsikbala’ ku ya’alik junp’éel chan tsikbal yo’olal u péektsilil jujuntúul máako’ob yéetel much’kabal ti’al u kananta’al máasewal kaajo’ob.
3. Máasewal kaajo’ob ti’ yóok’ob kaab. Ku ya’alik bix aniko’ob tuláakal máasewal kaajo’ob wey yóok’o’ kaaba’. Yaan ts’íibo’obe’ tu’ux ma’ oka’ano’ob le mejen máasewal palal. Lebetike’   ma’ tu chikpajlo’ob ti’al u yila’alo’ob, ti’al u xo’oklo’ob junpáayile’.
4. Ma’ u naj u yúuchul loob ti’ u péektsilil mejen paalal. Táan u yila’al  ti tuláakal yóok’ol kaabe’, jach ku p’áatal paachil u p´éektsilil mejen máasewal palal. K’áabeet u jach ila’al u péektsilil ti’ u kuxtal, ti’al u ch’isa’al (jach k’áanan u lu’umil yéetel u k’áaxil) u péektsilil ti’ u ju’unil u síijil, ti’ u k’aaba’ yéetel u kaajal, u péektsilil u toj óolali, u péektsilil ti’al u xook, u péektsilil ti’al u kananta’al ti’al ma’ u yúuchul loob ti’ mix u xu’upul u muuk’ ti’ meyaj. Lela’ ku yilik xan tu’ux yaan ketlan ba’ateil yéetel le loob ku k’amik le mejen máasewal paalal.

5. U kananta’al u péektsilil mejen máasewal paalal. Kex ku ya’alik ma’ tu páajtal u xo’ot’oj u péektsilil tuláakal máak, le Much’ ts’iíiba’ jach ku yilik kanp’éel u meyajil ti’al ka’ beeta’ak u péektsilil mejen máasewal paalal: u ya’alal jach k’áabet u kananta’l u toj óolalil u ma’alobil u janal, u xookil ti’ k’ap’éel t’aanil ti’al u yaanta’al, u yaakunt u ch’ibalil,  ti’al u yilko’ob xan ma’ u tojil kuxtal, bey xan ka’ t’aanako’ob le mejen máasewal palal ba’ax ku yúuchulti’ob. Le múul tsikbala’ ma’ jeets’eli’ tumen jach ku k’amik uláak’ t’aano’ob ichil le uláak’ meyajo’ob.

6. U meyajil wey k lu’umila’ yéetel táanxelil kaajo’ob. Wey k lu’umila’ yaan óoxp’éel meyajil: u áantajil Jalachilo’ob ti’al u kaxta’al tuláakal tsikbalil yo’olal u péektsilil  máasewal paalal, u muuk’il Legislativo yéetel u t’aano’ob ich política. U meyajil táaxelil kaajo’ob ku tsolik ba’ax ts’o’ok u beetiko’ob uláak’ Much’ tánxelilo’ob yo’olal le máasewal kaajo’ob.

7. U xuul t’aan. Junp’éel xoot’ tsikbal ku ya’alik ba’ax ts’o’ok u yila’al ichil le Much’ ts’íiiba’. T’ial u k’uchul ma’alob u meyajil ti’al le mejen máasewal palal, jach k’áabet u bin tu beejil u péektsilil tuláakal máak , k’áabet xan ka anak junpéel múul ch’ibalil ka’ ch’abak u tuukulil máasewal kaajo’ob. T’ial ka beychajak  je’bix u kuxlajo’ob ti’ junp’éel kaaj. Le meyaj táan u tuuklala’ ku yáantik kaajo’ob ti’al u kaxtiko’ob u muuk’il kaaj, ka’ u ka’ li’isko’ob u máasewal t’ano’ob ti’al ma’ u túubsaj le úuchben tsikbalo’, bey xan ka anak junp’éel tsikbe’enil ichil le kaajo’, bey ka’ anako’ob máako’ob ku polintiko’ob le meyaja’ ti’al u kananta’al yéetel u yila’al u péektsilil mejen máasewal paalal.

U ts’u’ le meyaja’


Le Much’ ts’iiba’  ku yilik kanp’éel meyaj ti’al u kananta’al u péektsilil máasewal paalal. Le meyajo’oba’ táan u yila’al  ka’ beychajak wey k lu’umila’ yéetel kaaj tuláakal le ts’ibo’obo’ yo’olal máasewal chan xi’ipal yéetel chan xch’úupal. Yo’olal u meyajil wey yóok’o kaabe’ yéetel u beeta’al ba’ax kan úuchuk maas táanile’, le Much’ ts’íiba’ ku kanantik;

· Yaan u kananta’al u xookil máasewal chan xi’ipal yéetel chan xch’úupal.

· Yaan u kananta’al u toj óolalil yéetel u ma’alobil janal.

· Yaan u yila’al u kananta’al  yéetel u yáanta’al

· Ti’al u t’aan ka’ u y’aal ba’ax káabeti’ob.

Ti’al u beychajal  tu jaajil jach ma’alob ka’ansaj yéetel kaambal
· Yaan ka’p’éel noj ba’alo’ob yaan u máansa’al ti’al u ts’abal jach ma’alob ka’ansaj yéetel kaambal  ti’ máasewal paalali’: u mina’anchjal u nu’ukulil ka’ansaj yéetel kaambal-ichile’ mina’an ka’ansajo’ob mix u nu’ukul meeyaj, najil xooko’ob ma’ tu beeli’ yéetel jach Náach., ti’ u yotoch paalal- yéetel wa yaane’ ma’ jach ma’alobi’ yéetel ma’ tu biin yéetel u miatsil wa u ch’ibalil. Beeya’ lelo’ yaan u yilik ba’ax ku pa’atiko’ob taatatsilo’ob yéetel maamatsilo’ob, ba’ax ku ka’ansa’al, u jach ma’alobil ka’ansaj, ba’ale’ táanile’ u t’aanil yéetel ku ts’abal ka’ansaj.

· Ti’al lelo’ yaan u ts’abal ojéeltbil k’áabet máasewal t’aan yéetel Kastlan  T’aan, múul miatsil kuxtal, chéen ti’al paalal yéetel u áantajil kajtalil. Máasewal kajtalilo’ob yaan ya’ab u meeyajil yo’olal ba’ax táanil u k’áato’ob ti’al ka’ansaj yéetel kaambal.

· U ts’abal ka’ansaj yéetel kaambal ich máasewal t’aan yéetel kastlan t’aane’ ku beetik u kaambal paalal je’bix u t’aano’obe’ yéetel ma’ tu chichtal u poolo’ob yéetel jujunp’íitil ku kaniko’ob u noj t’aanil Noj lu’um- k’áabet ti’al u ye’esiko’ob tu’uxilo’ob. Wa beey u beetala’ ku yáanta’al ya’ab máasewal paalal ku xooko’ob, ku p’áatalo’ob yéetel ku ts’okiko’ob u xooko’ob.

· U yáax jaats xook paalale’ ma’ jach yaan ti’al máasewal paalal. Wa mina’anti’ob le yáax jaats xooka’ ku lu’usa’bti’ob u táax beejil ti’al u káasiko’ob u xooko’ob yéetel ti’al u máano’ob u beeto’ob u ka’ jaats u xooko’ob ich máasewal t’aan yéetel kastlan t’aan.

· Tuláakal meeyaj yo’olal ka’ansaj yéetel kaambal jach noj ba’al le tumene’ naj u ka’anal ti’ le kajtalil tu’ux ku bisa’alo’. Ti’al u yila’al jach k’áana’an máaxo’ob máasewalobe’ u nojochilo’ob lelo’oba’ yaan u péekskubao’ob ti’ najil xooko’ob, beeya’ ku yáantiko’ob ka’ansajo’ob. Uláak’ ba’ale’ k eet yéetel u kuxtalil kajtali.

· Ti’al u kaambal máasewal paalal xma’ kaajo’obi yaan najil xooko’ob ku páajtal u bisa’al je’ tu’uxake’. Najil xooko’ob ma’ tu péeksa’ale’ ma’alob u ts’abal tu’ux yaan máako’ob xma’ kaajo’obi’ je’ tiustal u p’atiko’ob u paalal yéetel u láaktsilo’ob. Le najil xooko’ob ku bisa’alo’obe’jelano’ob ti’ najil xooko’ob ma’ tu péeko’ob yo’olal u miats kuxtalil yéetel u k’iinil u je’elel xook paalal. Najil xooko’ob ku péeko’obe’ junp’éel u bixil ku ye’esik ka’ansaj ku biin yéetel u kaambalo’ob je’ tu’ux ku wa’atalo’obe’.

· Le meyasjo’ob yo’olal u ka’ansaj-kaambal máasewal paalale’ je’ u ma’alobtale’ wa yaan eets t’aano’ob, u áantajil mek’tan kajil Noj lu’um yéetel u toojol u beeta’al. U ts’abal ojéeltbil naj u ka’ansa’al máasewal paalal, le ku taasik u ma’alobkunsa’al tuláakal meyajil yo’olal ka’ansaj yéetel kaambal.


Ts’aa ojéeltbil u ma’alobil toj óolal yéetel janal tu beel.

· U kananta’al u toj óolalil mejen máasewal palal yéetel uláak’o’ob, je’ u páajtal u  jach ma’alobkunsa’ale, k’áabet u beeta’al junpl’éel múul tsikbal yéetel le máako’ob ku ts’ako’ob yéetel xiu  bey xan le ku ts’ako’obo’ tumen j-ts’ak ya’ob. Yáax k’áabet u meentale’ u xo’okil ti’al u yila’al bix u na’atal le ts’ako’ ichil junp’éel máasewal kaaj bey xan k’áabet u yu’ubaj u tsikbalil tulakáal máak máak kajakbal ti’ kaaj tumen yaan ko’olelo’ob u yojlo’ob ts’aak bey xan yo’olal u kananta’al wa k’oja’an ko’olel, le síijilo’ yéetel  bix u táanla’aj mejen palal.
· K’áabet u kaambal le máasewal kajtalilo’ob, bey xan le ku táanliko’ob k’oja’an ko’olelo’ob yéetel le j-meeno’obo bey xan le máas ku táanlik u toj óolalil jun p’éel kaaj u ti’al ka’ ch’abak tuláakal tuukui yo’olal le ts’ako’ ti’al ka ma’alochajak u ta’ala’aj le toj óolalilo’.
· U ti’al u yaantal ki’ki’ janal k’áabet u yaantal u lu’umil ti’al le máasewal kaajo’obo’  bey xan k’aabet ka ts’abakti’ob  u nu’ukulil ti’al ka u paak’iko’ob ba’alo’ob suuk u jantiko’ob. Yaan uláak’ kaajo’obe’ tu’ux táan u kananta’al le úuchben paak’aalo’ob suuk u táanla’aj yéetel u yik’el lu’um ti’al ma’ u k’asta’al le lu’umo’. Ku ts’abal ba’alo’ob ti’al jantbile’ bey xan ku chukbesa’al yéetel tsikbalalo’ob ti’al u ma’alobjkunsa’al u janal mejen palal.
· Ti’al ka anak junp’èel ma’alob toj óolalil ma’ chéen k’áabet u ch’abal u tukulil u miatsil kaajo’obi bey xan k’áabeet ka yanak u kúuchilo’ob  yéetel u ts’akilo’ob ti’al le  máasewal kaajtalillo’. U náachil junp’eel  kaaje’ ma’ u k’áat u ya’al ma’ u táanla’al le ba’ax k’áabetti’. Wa táan u k’uchul u nu’ukulil ti’al u meyajta’al che’ yéetel tu’ux ku páanal tunich ko’ojtak tak Cuenca Amazónica, ba’anten ma’  táan u yila’al ka k’uchuk le toj óolalilo’ yéetel uláak ba’axo’ob k’áabeti’ob’.

U kananta’al yéetel u yáanta’al máasewal palal.

· Junp’éel jach bix je’ u páajtal u kananta’al juntúul máasewal paal ti’ u to’to’paal ti’ jaats’ yéetel ti’ meyaje’ áantbil yéetel beetbil ichil u láak’tsilo’ob u yaantal junp’éel ma’alob tuukul yéetel junp’éel much’ kuxtal. Junp’éel kaaj tu’ux kajakbal ma’alob máasewal wíiniko’ob, tu’ux mina’an ba’ateil yéetel u tojol ti’al u yúuchul maane’  yaan junp’éel ma’alob tu’ux u kanantik yéetel u much’ kuxtalil u paalilo’ob.

· U jo’osa’al u k’aaba  juntúul xi’ipal máasewale’ jach taj k’áanan. Lela’ u k’áat u ya’ale’ ka chikpajak ich máasewal t’aano’ob ka’ ts’abak u kúuchil ti’al u jo’osal u k’aaba’ le palalo’obo’ yéetel ka k’amak le k’aaba’ob te’ kúuchilo’  kex le u jo’osal k’aaba’ k’áabeto’ le kaajo’ob máasewalo’obo’ je’ u páajtal u meyaj ti’al u chukbesik u k’áabo’ob ma’ ti’al u láatsilo’ob ti’ u ts’abal u k’aaba’ máasewalo’obo’. Beya’ u nu’ukilo’ob yaanti’ob junp’éel meyaj taj k’áanan ti’ u tsoliko’ob ti’ le kaajo’ob ti’ u k’áananil u k’aóolta’al jujuntulil le paalalo’obo.

· Wa ku yaantal k’uxil ichil u much’ kuxtalil le máasewal paalal yéetel táankelem paalalo’ob je’ u páajtal u yaantalo’ob chen leti’obe’, tu’ux jach yaan paalalo’ob ku yáanta’ob beya’  te’ nojoch kaajo’obo’. U bixil le úuchben ts’ako’ob yéeel le muuch’ kajtalilo’obo’, yaanti’ob u páajtalil u yáantiko’ob mejen yéetel táankelem paalal ti’al u ka’ ma’alobta’al u tuukulo’ob ti’al ma’ u ts’úuts’, u káalta’al yéetwl u jich’ik u kaal.

· Ti’ u meyaj mejen paalale’ jach k’áana’an u yila’aj le meyajo’ yéetel uláak’ meyaj p’aata’an ti’ wa je’ u páajtal u beetik yéetel wa yaanti’ u nu’ukul je’bix a’alanil tumen u nuukilo’ob. Ku kanantik ma’ u pots’ máan u muuk’il  u meyaj paalal uláak’ ba’ax ma’ tu páajtale’ beeta’al u meyaj sánsamal tu’ux saajbe’entsil. Ya’ab tu’ux kaaje’ ku tukulta’aj le meyaj bey junp’éel ba’al jach ma’alobe’ tumen ku kanik meyaj le xi’ipalo’. Chéen ba’ale’, tumen jach náache’ je’ u páajtal u beeta’al u sen meyaj mejen palal, ma’ tu yúuchul je’bix a’alanil yaan u biin xook, u je’elel, u báaxal yéetel u náaysik u yóol.

· Bix je’ u beeta’al ti’al ma’ u chokoj ti’ Xib xch’úupalalo’ob ma’ chuka’an ti’ob u k’iinil ts’abil wa jo’osbil u yuumilo’ob te’ kaaj tu’ux kaja’ano’obo’. Te’ela’ je’ u páajtal u much’ meyaj le máako’ob ku kanantik paalal yéetel u tsolik u xiikin yumtsilo’ob, u nojochil lekaajo’ yéetel ch’ija’ano’ob, bey xan le paalal yéetel le táankelem paalal ti’al bix je’ u páajtal u kananta’al mejen paalal ti’al ma’ u k’uubulo’ob ti’ Xib.

· Le ka’ u yoskubaj máasewal paalal ti’ ba’ateil yéetel le kaajo’, k’áabet u beta’al le ba’ax a’alano’obo’ je’bix a’ala’an ti’ CDN, beetbil je’bix a’ala’anile’, te’elo’ yaan u a’almaj t’aanil  bix je’ u páajtal  u bo’otik ba’ax tu beetajo’, yo’olal u ja’abil yéetel uláak’ ba’alo’ob k’áabet u kananta’al ti’al u kanik u beet ba’axo’ob ma’alob yéetel u yáanta’al ti’al u kanik much’ kuxtal  ichil le kaajo’. Te’ meyajo’oba’ k’áabet u cha’abal u yookol uláak’ máak ti’al u suutik ich kastlan t’aan wa le paal ma’ tu na’atik le t’aan ku beeta’al te’ Noj najilo’ob kan úuchuk u t’aanile’ k’áabet u ch’abal otsilil ti’. Le noj kaajo’ yéetel kan okok u t’aanil táanxelil máako’obe’ k’áabet u yiliko’ob wa je’ u páajtalo’obe’ yéetel ka’ u bo’ot u síip’il je’bix juntúul máasewale’. U yúuchul u t’aanil máasewalo’obe ku beeta’al yéetel tsikbalo’ob.


U beeta’al u meyaj máasewal paalalo’ob ti’ ba’ax u k’áat u ya’alo’ob wa u beetiko’ob.

· A tsikbatik tuláakal ba’ax tak a wa’alik yéetel meyaj ichil máako’ob ka’anja’an u xooko’obe’ junp’éel meyaj nojoch ti’al a tsolik ti’ máasewal paalalo’ob ma’ u jo’osalo’ob ti ba’ax ku beetko’ob tumen u chuuka’ano’ob. Le Much’ meyajo’ ku beetik a kanik meyaj, ta bail yéetel a tuukul yo’olal a’almaj t’aan ti’ wíinik yéetel u ch’ibalilo’ob je’bix tuláaklo’ob

· Le ts’a’ t’aano’ob jach ku beeyta’al ti’ kaajo’ob máasewalo’ob bey xan ti paalal yéetel u t’aanilo’ob beya’ u nuukilo’obo’, ku ye’esiko’ob junp’éel ma’alob nu’ukulil ti’ ts’a t’aan, ku ya’alik ba’alo’ob jajtak. Ichil le t’aano’ob ku beetalo’ ku yookol u tsikbalil u ju’unil síijil, u kananil ma’ síijil yéetel ts’o’ok síijilo’ob, u kanalil yo’olal ma’ u meyaj paalal, ma’ u cho’ok’ol xch’úupalalo’ob ti’ Xib yéetel VIH/SIDA.

· U ts’akil úuchben máako’ob jach ma’alob ku beetiko’ob u ma’alob meyaj tuláakal u páajtalil máak yéetel u múul meyaj paalalo’obe’ yaan u kúuchil ti’al a’almaj t’aano’ob beeta’ano’ob ti’al mejen kaajo’ob, u k’ayta’al meyaj ti’al paalal yéetel táankelem paalalo’ob ti’ meyaj ti’ noj t’aano’ob ti’ paalal.ti’ ba’ax ku tukultik kan u beetej yéetel u nojochilo’ob le kaajo’.

· Le máasewal paalalo’ob yaanti’ob junp’éel nojoch pajtalil ti’al u ts’ako’ob junp’éel tsikbal ti’ u nuupo’ob. K’áat peksbil u na’atil le a’almaj t’aano’obo’ yéetel jach ilbi u a’almaj t’aani paalal, lela’ junp’éel ti’ ichil ya’abach meyaj tu’ux je’ u páajtal u yáanta’al jach ma’alob le paalalo’obo.

· Le nu’ukul t’aano’obo’ yanti’ob junp’éel k’áanan meyaj ti’ ts’a t’aano’obo’ ti’ le kajo’ob máasewalo’obo. Tumen ma’ ko’oji’ yéetele’ u náachtal u ts’ak ojeltbil junp’éel tsikbal. Le radio yaanti’ junp’éel nojoch páajtalil ti’al u yáantik máasewal kaaj  ti’al u ts’o’ok ojeltbil ba’alo’ob ku yúuchul.

· U k’áat peksbil u beetal u yookol paalal yéetel táankelem paalalo’ob ichil le meyaj ti’al le ts’a’ t’aano’obo’, k’áabet ti’al u kanik múul kuxtal  yéetel u chuukano’ob, je’bix ti’al u tukultik u beetik ba’alo’ob ti’al u k’áasa’al yéetel u k’aóltik u ch’ibalil yéetel tuláakal u yéet kajtalilo’ob. Jach junp’íit ba’alo’ob ku ye’esal te’ nu’ukul t’aano’ob je’bix radio, televisión yéetel ti’ ju’uno’ob ti’al u ts’abal u na’at yéetel u tuukul le máasewal kaajo’ob ti’ ba’axo’ob ku beetiko’obo’, yéetel u yáantikubaj u tu’ubs ba’axo’ob beta’ab ti’. 

